
	1․ ՀՀ ֆինանսների նախարարություն
	10․02․2026թ․

	
	01/34-2/2465-2026

	Ձեր 21.01.2026թ. N ԴԽ//1639-2026 գրությամբ ներկայացված՝ «Անշարժ գույք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ մեր իրավասությունների շրջանակներում առաջարկություններ չունենք::
 
	Ընդունվել է։

	2․ ՀՀ աշխատանքի և սոցիալական հարցերի նախարարության
	
09․02․2026թ․

	
	ԱԹ//4201-2026

	ՀՀ տարածքային կառավարման և ենթակառուցվածքների նախարարի վերոնշյալ գրությամբ Աշխատանքի և սոցիալական հարցերի նախարարություն (այսուհետ՝ նախարարություն) կարծիքի ուղարկված «Անշարժ գույք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Փոքր համայնքային տան կազմակերպման նպատակով նախարարության միջոցով ձեռքբերված, ՀՀ սեփականություն հանդիսացող Արմավիրի մարզ, համայնք Արաքս, գյուղ Ակնաշեն, Թումանյան փողոց 19 հասցեի տան հիմնանորոգման/վերակառուցման աշխատանքներն ավարտվել են, ՀՀ աշխատանքի և սոցիալական հարցերի նախարարի համապատասխան հրամանով ստեղծված՝ օբյեկտը շահագործման ընդունող հանձնաժողովը ընդունել է այն և ՈւՐԲԱՆ համակարգի միջոցով ստացել է օբյեկտի հաստատված շահագործման ընդունման ակտը, որի հիման վրա նախարարությունը նույն համակարգով դիմել է համայնքին և ստացել օբյեկտի ավարտական ակտը (շահագործման թույլտվությունը): Ավարտական ակտը և համապատասխան փաստաթղթերի փաթեթը նախարարությունը մուտքագրել է e-cadastre.am էլեկտրոնային համակարգ և առաջիկա օրերին նշված համակարգի միջոցով կստանա օբյեկտի նկատմամբ իրավունքների պետական գրանցման վկայականը:
Ավելորդ բարդություններից խուսափելու նպատակով, հաշվի առնելով օբյեկտի վրա կատարված փաստացի ներդրումները ևս որոշման նախագծում արտացոլելու անհրաժեշտությունը, առաջարկում ենք նախագիծը շրջանառության մեջ դնել կադաստրից օբյեկտի նկատմամբ իրավունքների պետական գրանցման վկայականը ստանալուց հետո:
	Ընդունվել է։ Նախագիծը լրամշակվել է հիմք ընդունելով ՀՀ աշխատանքի և սոցիալական հարցերի նախարարության 31․03․2026թ․ ԱԹ//11740-2026 գրությամբ ներկայացված վկայականի տվյալները։

	3․ ՀՀ կադաստրի կոմիտե
	
21․01․2026թ․

	
	ՍԹ/1498-2026

	   Ի պատասխան Ձեր 2026 թվականի հունվարի 21-ի N ԴԽ//1639-2026 գրության՝ «Անշարժ գույք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
   Առաջարկում ենք Նախագծի վերնագրում և 1-ին կետում, ինչպես նաև Նախագծին կից ներկայացված հիմնավորման մեջ «ամրացնել» բառը փոխարինել «տրամադրել» բառով՝ հաշվի առնելով այն հանգամանքը, որ անշարժ գույքը տրամադրվում է անհատույց օգտագործման իրավունքով:
 
	Ընդունվել է։ Կատարվել է համապատասխան փոփոխություն



